Unión del Pueblo Navarro talde parlamentarioari atxikitako foru parlamentari Leticia San Martín Rodríguez andreak 11-24/PES-00418 galdera egin du, idatziz erantzun dakion, honako hau jakiteko: “Oinarrizko osasun-laguntzak herritarrentzat duen irisgarritasunari buruz (2018-2023) Nafarroako Kontuen Ganberak egindako txostenean ematen diren datuak eta Osasun Departamentuak "Aginte-taula"n emandako datu ofizialak ez datoz bat herritarren erreklamazioei dagokienez. Zergatik?”. Hona hemen Nafarroako Gobernuko Osasuneko kontseilariak horretaz ematen dion informazioa:
Bi arrazoi daude Kontuen Ganberak txostenean emandako datuekin desberdintasunak egoteko. Alde batetik, Osasunbidea-Nafarroako Osasun Zerbitzuak Kontuen Ganberari emandako informazioa “Oinarrizko Osasun Laguntzan jarritako eta SISNA-SAPen 2018-2023 aldian erregistratutako erreklamazioak” izan ziren. Hortaz, erreklamazioak baino ez genituen eman. Aginte Taulan argitaratzen ditugun gaien kontabilitatea azpimoten arabera sailkatzen da, gaiaren asmoaren eta funtsaren arabera. Kasu honetan, erreklamazioak “Hobetu beharreko alorrak” apartatuan sartzen dira, eta horren barruan zenbait kategoria daude, erreklamazioak barne.
Adierazi behar dugu, halaber, O-NOZek Kontuen Ganberari emandako datuak datu globalak zirela, eta Kontuen Ganberak ebaluatu ziren erreklamazioetan oinarritu zuen analisia; hau da, Oinarrizko Osasun Laguntzako irisgarritasunari lotutakoetan.
Hori jakinarazten dut, Nafarroako Parlamentuaren Erregelamenduaren 215. artikuluan xedatutakoa betez.

